
 نادنيلانروژ رذآ 21

 شمس عيلسمايا

 

  ىعؤمره يازيلان گونلردن ان اؤنمليس ،آذر گونو  21

جو ايل آذر -1945نين قارشيسيني آلماق مقصديله  سينين فعاليتي جه يارانميش آذربايجان دموکرات فيرقه ايران دؤولتي تزه

اونو آنجاق بير نئچه . گؤندردي) ايجرا حاکيمي(اولسلطنه بياتيني تبريزه اوستاندار  ده تئھراندان طياره ايله سھام- 7آيينين 

آذرده اعلان -  12سھام اولسلطنه . دن اونو قارشيلايان اولمادي نه يئرلي اھاليدن، نه ده فيرقه. قارشيلادي. ايداره ريسي

لر آپارماغا  ب، فيرقه باشچيلاري ايله موذاکيرهرک، اؤِزونو وطنپرور و آذربايجان خالقينين دوستو کيمي تانيتديري ائده

  . حاضير اولدوغونو بيلديردي

ده  موذاکيره. نين ائوينده فيرقه باشچيلاري ايله اونون گؤروشو اولدو نين ايصراري ايله ذکااولدؤوله نھايت، سھام اولسلطنه

آنا ديلينين رسمي : يکي پرينسيپيال طلبينيرک، آذربايجانين ا سھام اولسلطنه ايران دؤولتينين فيکيرلريني تکرار ائده

  . سيز بيتدي لر نتيجه ليکله ده، موذاکيره بئله. تانينماسيني و آذربايجانين موختاريتيني رد ائتدي

يلر يفدا. يه باشلاسين لي موباريزهwسي بو قرارا گلدي کي، سازيش سيياستيني بوراخيب، سيلا آذربايجان دموکرات فيرقه

ييب، تسليم اولماغا  لر موقاويمت گؤسترمه ژاندارم و حربي قوووه. شھرلرده فعاليته باشلاديلارتبريزده و ديگر 

آذربايجان خالقي صبيرسيزليکله بو گونو . فيرقه ميلى حؤکومتين تشکيلي اوچون حاضيرليق گؤروردو. باشلاديلار

  . ييردي گؤزله

ھمين گون تبريزين کوچه و مئيدانلاريندا شنليکلر . گون اولدوميش تاريخي بير  آذر گونو آذربايجان تاريخينده گؤرونمه21

  . لره چيخميشدي تبريزده اھالي، صينفيندن آسيلي اولماياراق، شنليکده ايشتيراک ائتمک اوچون کوچه. تشکيل ائديلميشدي

اينتيظامي برپا -يظامآمانليغي قوروماغا و ن-لري تبريزين اطرافيندا و داخيلينده امين ديگر شھرلردن گلميش فدايى دسته

دک تبريزدن و ديگر -9دن - 8قزئتي رئداکسيياسيندا ساعات " آذربايجان"آذر گونو  21من . ائتمگه نظارت ائديردي

  . شھرلردن گلن خبرلري آليرديم

) هنيظام اولدؤول(دا آذربايجان ميلى مجليسينين ايلک ايجلاسيني ياشجا ھاميدان بؤيوک اولان محمد تقى رفيعى - 9ساعات 

مير رحيم ويلاي مجليسين داخيلي . نفر ايشتيراک ائديردي 75لردن  ايجلاسدا نوماينده. اؤز چيخيشي ايله آچدي

. داھا سونرا، گيزلي سسله مجليسين رياست ھئياتي سئچيلدي. سيني اوخودو و نيظامنامه بير سسله قبول ائديلدي نيظامنامه

ن جودت و محمد تقى رفيعى موعاوين، مير رحيم ويلايي و محمد ميرزه علي شبوستري رييس، صاديق بادقان، حوسئي

  . سئچيلديلر) کاتيب، کؤمکچي(عظيما مونشي 

بو . ورينين باش نازير اولماسي حاقيندا تکليفيني بيلديردي رک فيرقه صدري پيشه ميرزه علي شبوستري چيخيش ائده

سيني گون اورتادان سونراکي ايجلاسدا  اؤز دؤولت کابينه ورييه تاپشيريلدي کي، پيشه. فيکير يئکديلليکله قبول ائديلدي



www.achiq.info 
 
 

2 

بيزيم خاريجي ايشلر : "رک دئدي نازيري مجليسه تقديم ائده 12وري  گون اورتادان سونرا پيشه. مجليسه تقديم ائتسين

  ". ميريک چونکي بيز ايراندان آيريلماق ايسته. نازيرليگيميز ايران خاريجي ايشلر نازيرليگيدير

يه  يه تاپشيريلدي کي، تئھراندان گؤندريلميش اوستاندار سھام اولسلطنه لر بيتديکدن سونرا دوکتور جاويد و الھامي موذاکيره

  .نين تشکيليني و اونون تئھرانا قاييتمالى اولدوغونو بيلديرسينلر آذربايجان ميلى مجليسي

  . آذرده تبريزي ترک ائديب تئھرانا قاييتدي-22اولسلطنه  سھام

 

 

  !اؤلمزدير ىر حرکاتآذ 21

آذر حرکاتي تکجه آذربايجاندا يوخ، بوتون ايراندا، بلکه ده ياخين و اورتا شرقده باش وئرميش تاريخي بير حرکات  21

مشروطه اينقيلابي شاھليق و موطلقييئتين جينايتکار قوووه لري نين کومگي ايله آپاريلميش سيياستين . اولموشدور

رکاتي دموکراتيک، اؤزونو ايداره حاکيميتي نين قورولماسي و خاريجي ايمپئرياليزم آذر ح 21علئيھينه اولموشسا، 

بو حرکات ايللر بؤيو خاريجي دؤولتلرين نوفوزو آلتيندا يئرلي مورتجع قوووه لر . سيياستي علئيھينه بير حرکات ايدي

نين نيجاتي و آزادليغي اوچون يول طرفيندن حوقوقلاري تاپدانميش ايران خالقلاري نين، خوصوصيله آذربايجان خالقي 

آذر حرکاتي باش وئرديکده ايرانين ديگر ايالت و ويلايتلرينده آزادليق و دموکراتييا  21. آچان اوميد منبعيي اولموشدور

  .  طرفداري اولان شخصلرين و ايران مطبوعاتي نين دئديکلري و يازديقلاري بونو ايثبات ائدن دگرلى فاکتلاردير

" قزئتي رئداکتورو جھانگير تفضلي،  "  ايران " آذر گونو ايرانين بير سيرا مطبوعات نوماينده لري، او جومله دن   21

قزئتي رئداکتورو "  فرمان " قزئتي رئداکتورو بزرگ علوي،  "  رھبر " قزئتي رئداکتورو فروزش،  "  ايران -نجات

آذر  21پوروالي و ساير آذربايجانا گلميش و ايران قزئتلرينده  محمود ھرمز، ايسماعيل: عباس شاھنده و موخبيرلر

  .  حاقيندا اؤز فيکيرلريني يازميشلار

  :  آذر حرکاتي حاقيندا يازير 21يه مکتوبوندا  ايسماييل پوروالي دوستو ماحمود تفضولي

بير چوخ شئيلر . چتينديرماحمود جان، تبريزده بو گون موشاھيده ائتديگيم وضعيتي تصوير ائتمک منيم اوچون "    

اونلاري تصوير ائتمک اوچون رساملاردان، . واردير کي، يازماق و دئمکله اونلاري گؤسترمک اولماز

چونکي بو گون تبريزين صاف فضاسي آلتيندا جانلانان . موسيقيشوناسلاردان و شاعيرلردن يارديم آلماق لازيمدير

وموش ھيجان دالغاسي، تبريزين يئني بير رنگه بويانماسي، بونلارين حيسيات، دؤيونن اورکلر، کيشي و قادينلاري بور

ھاميسي يوزلر و مينلرله نغمه لرين يارانماسينا، رسامليق تابلولاري نين حاضيرلانماسينا و ميليونلارلا شعيرلرين 

ايچريسيندن، بؤيوک . نمن اينانيرام کي، بو عزيز تبريزده اولان قاينار، ھيجانلي، باشلاري. قوشولماسما زمين يارادير

رساملار، شاعيرلر و موسيقيشوناسلار چيخاجاق، آذربايجاندا باشلانميش بو گونکو عظمتلي حرکاتي صاباح ھينديستان 

  . " سرحددينه چاتديراجاقلار و ابدي اولاراق اونو حيفظ ائده جکلر

حاقلاري کيمي تقديم ائده رک دستکله آذر حرکاتيني آذربايجان خالقي نين قانوني  21ايرانين دموکراتيک قزئتلري 

  : قزئتي يازير"  ايران .  " ييرديلر

آذربايجان خالقي نين بير چوخ ايسته ديکلري ايران خالقلاري نين ايسته ديکلريدير کي، بو گون اؤلکه نين ھر بير " 

سيياستچيلري آرتيق آذربايجان بو گون اؤلکه نين . گوشه سيندن، ريضا شاه قاليقلاري نين نئيزه سي آلتيندان ائشيديلير

اساس قانونون تصديق ائتديگي حوقوقلاري تکجه . اونلار. خالقي نين ايسته ديکلريني حياتا کئچيرمک مجبوريتينده ديرلر

  . "   مليديرلر مه آذربايجان خالقى اوچون دئييل، بوتون ايران خالقلاري اوچون اسيرگه

  :  "   قزئتى نين رئداکتورو يازير"  فرمان " 

بيز قطعي . ستاررخان و خيياباني حرکاتي دا ايراندان آيريلماق و تجزييه طلبليک آدي ايله تؤھمتلنديريلميشدير... -

صورتده باشا دوشموشوک کي، دموکرات فيرقه سي ميلى بير فيرقه اولاراق، آذربايجان خالقي نين ماراغيني عکس 

بيز دموکرات فيرقه سي نين بير چوخ باشچيلاري ايله دوست و تانيشيق، اونلاري وطنپرور و ايراني سئون . يرائتدير

قات -ورى سئييد ضييالاردان، دوکتور طاھيرلردن قات بيز قطعي صورتده بيليريک کي، پيشه. ييريق اينسانلار کيمي تاني

  .  آرتيق وطنپروردير

و ايالتي ايرانين بير حيصه سي بيلير و ديگر ايرانلي قارداشلاري ايله بيرليکده ايراني بو آذربايجان خالقي دا بيزيم کيمي ا

  . "   قانسوران جاناوارلاردان قورتارماق ايسته يير

  :  قزئتي يازير"  کئيھان " 

يؤنلميش حرکات بو آيدين بير مساله دير کي، دونيانين ھر نؤقطه سينده حاکيم دايره لرين و حاکيم رئژيمين علئيھينه " 

"  مجراجو " و  "  اشرار " مشروطه حرکاتيني قالديرانلار دا بو تؤھمتلره معروض قالميشلار،  . تؤھمتلرله قارشيلانير

شوبھه يوخدور کي، ايرانين شيماليندا دموکراتلارين حرکاتي ايرانين ان اھميتلي تاريخي حاديثه . آدلانديريلميشلار

  . "   بوتون شھرلرينه کئچرسه، نتيجه ده شرق تاريخينده يئني فصيل باشلاناجاقدير بو حرکات ايرانين. لريندندير

آذر حرکاتيني ايراندا مورتجع رئژيمين آرادان قالديريلماسي  21خاريجي مطبوعاتدان بير سيراسي بئله آذربايجانداکي 

  .  اوچون بؤيوک عاميل حساب ائتميشدير

خيشلاريندا و مطبوعاتدا ايسته ديکلري حوقوقلارين بوتون ايراندا حياتا آذربايجانين دموکرات باشچيلاري اؤز چي

  .  کئچيريلمه سيني تاکيد ائتميشلر

لاکين بونلارا باخماياراق ايرانين ساتقين دؤولت باشچيلاري و مورتجعلر قورخويا دوشوب آذربايجان حرکاتي علئيھينه 

غال ائتميش روس، اينگيليس و آمئريکا دؤولتلري کاغيذ ديگر طرفدن ايراني ايش. تضييق گؤسترمگه چاليشميشلار

اوزرينده اولماسا دا، عملي شکيلده ايران تورپاقلاريني ايکي نوفوز دايره سينه بؤله رک، موحاريبه  ايله آلينميش بير 

طرفدارلارين  اؤلکه کيمي ايراندا، اؤز منافعلريني قوروماق مقصدي ايله ايسته ديکلري کيمي موداخيله ائتميش، آزادليق

بوندان علاوه آنتانتا . اولان يئرلي کادرلارا يول وئرميه رک اؤز طرفدارلاريني دؤولت ايشلرينه ايره لي چکميشلر

بيري علئيھينه تبليغات ياياراق موعين داخيلي دايره لري و -گونه شيددتلنميش بير -دؤولتلري نين رقابتي گوندن

ان آزادليق طرفدارلاري نين بيريشمه سي و بيرگه حرکت ائتمه سينه مانعه لر شخصلري تحريک ائتميش، بئله ليکله، اير

خاريجي اؤلکه لر اؤز منافعلريني . ايرانين توتاليتار حؤکومتي و مورتجعلر بو وضعيتدن ايستيفاده ائتميشلر. تؤرتميشلر

الانماسينا کومک ائتميش، ايراندا آذر حرکاتي نين و نتيجه ده ايران آزادليغي نين تاپد 21ساخلاييب، قوروماق اوچون 

  .  کئچميشدن داھا آرتيق ايرتيجاعچي بير رئژيم يارانميشدير

آذربايجان خايقي اؤز ميلى حؤکومتيني برپا ائده جک، تاريخ بويو ايران . آذر حرکاتي روحييه سي اؤلمزدير 21لاکين 

يغي يئرينه يئتيره جک و ايران خالقلاري نين آزاد و سينه گؤتورموش اولدوغو قاباقجيلل خالقلاري نين آزادليغيندا عؤھده

  .  دموکراتيک بير حياتا چاتماسي اوچون ده يول آچاجاقدير

 

 

   )ايل 54(ميلى حؤکومتين ايلدؤنومو 

بيز بو گون بورايا گونئي آذربايجانين تاريخينده ان پارلاق و ان ! حؤرمتلي خانيملار، حؤرمتلي آغالار، عزيز سويداشلار

  .  جو ايلدؤنومو موناسيبتيله توپلانميشيق-54گونونون "  آذر  21" ار گون اولان  علامتد

ايران مشروطه اينقيلابي آنجاق آذربايجانين . گونئي آذربايجانليلارين طلبي ھميشه آزادليق و دموکراتييا اولموشدور

غئيرتلي، آزادليقسئور اوغولاري نين موباريزه سي نتيجه سينده يارانميش و آنجاق اونلارين قاني باھاسينا مشروطه 

  .  اساسي آلميشدير -قانوني 

آلتيسي اولان مورتجع حاکيم دايرير آزادليق و دموکراتييا  سيياستين موختليف تاثيرلري و اونلارين ال تاريخ بويو خاريجي

حرکاتيني بوغماغا، الده ائديلميش نايليتلري پوچا چيخارماغا چاليشميش، آزادليق حرکاتي رھبرلريني اؤلومله 

. يزه لره قورخماز فدايى ستاررخان باشچيلق ائتميشديرمشروطه اينقيلابيندا قانلي باريشماز موبار. موکافاتلانديرميشدير

ستاررخان حرکاتيندا الينه توفنگ آليب موجاھيدلرله . لاکين حيله  ايله اونو تئھرانا آپاريب، خاينجه سينه اؤلدورموشلر

اينقيلابي  چيگينه موباريزه آپاران آذربايجانلي عاليم، روحاني و فيلوسوف شئيخ محمد خيياباني آذربايجانين- چيگين

او، ايسترسه ايران پارلامئنتينده نوماينده اولدوغو زامان ايسترسه . حرکاتي نين سونراکي مرحله سيني داوام ائتديرميشدير

ده تبريزده آذربايجان دموکرات فيرقه سيني تشکيل ائتديگي زامان چار روسيياسي ايله اينگيلتره آراسيندا باغلانميش، 

جو -1919سينه بؤلن موقاويله نين و داھا سونرا ھمين موقاويله نين مضمونونو داشييان ايراني ايکي نوفوز دايره 

موقاويله سي نين علئيھينه کسکين موباريزه ائده رک منفور نييتلري پوچا چيخاريب، او موقاويله لري قبول ائتمک ايسته 

عوضوو "  ايران دموکرات فيرقه سي " ن  لاکي. ين خاين ايران حؤکومتي باشچيلاري نين خيانتلريني ايفشا ائتميشدير

اولان موخبيرولسلطنه آذربايجاندا اولان داخيلي خاينلرين و قازاقلارين اليله خييابانيني فاجيعه لي بير شکيلده 

  .  اؤلدورموشدور

تضييقلر تاريخ گؤسترميشدير کي، ايستر خاريجي دؤولتلرين، ايسترسه ده داخيلي مورتجعلرين تؤرتديکلري فاجيعه لر و 

اينگيلتره نين الييله اوزون . آذربايجان خالقي نين ايراده سيني ھئچ واخت سينديرماميش، موباريزه سيندن دؤندرمه ميشدير

مودت ايران خالقلارينا حاکيم کسيلميش ريضا خانين موطلقيت و ديکتاتورلوق رئژيمي نين آذربايجان خالقي نين باشينا 

  .  آذربايجان خالقيني سارسيتماميشدير گتيرديگي موصيبتلر و محروميتلر

جي ايلده آذربايجان خالقي اؤز ميلى حوقوقلاريني برپا ائتمک اوچون -1941ريضا شاه رئژيمي دئوريلديکدن سونرا 

قزئتي  "  آذربايجان " و اونون اورقاني اولان  "  آذربايجان جمعيتي " بو موباريزه يه رھبرليک ائدن  . آياغا قالخميشدير

شوعاري ايله فارس  - ذربايجانى آذربايجانليلار ايداره ائتمه لي و اونلار اؤز موقددراتيني اؤزلري تعيين ائتمه ليدير آ" 

قانوني نوفوزونا قارشي موباريزه -شووينيستلري نين و آذربايجاني ايشغال ائدن خاريجي قوشونلارين تضييقي و غئيري

ميندن خيلاص اولموش آذربايجان خالقي طرفيندن بو حرکات رغبتيله ريضا شاھين ديکتاتورا رئژي. يه باشلاميشلار

قزئتي ھم ايران حاکيم دايره لري، ھم ده ايشغالچي "  آذربايجان " و  "  آذربايجان جمعيتي " لاکين  . قارشيلانميشدير

لر طرفيندن  قوووه لر طرفيندن ھوجوما معروض قالميش جمعيت و قزئت باغلانميش و باشچيلاري ايشغالچي قوووه

لاکين اونلار سورگونده کي  تضييقلره باخماياراق يئنه ايمکان تاپان کيمي . گونئي آذربايجاندان سورگون ائديلميشلر

ندن سونرا تئھراندا " آذربايجان جمعيتي .  " تبريزه قاييدا بيلميش و اينقيلابي حرکاتي داوام ائتديرمگه نايل اولموشلار

صينيفي موباريزه „ تجروبه گؤسترميشدير کي. شؤعبه سي تبريزده آچيلميش"  ي ايرانين حيزبي توده ي" يارانميش  

چونکي، ايران صنايع اؤلکه سي يوخ، کند . آپاران بو حيزب آذربايجان و ائلجه ده ايراندا مووففقيت الده ائده بيلمه ميشدير

جو ايلده خالقين بوتون -1944. وازييا تشکيل ائديرتصروفاتي اؤلکه سيدير و اورادا؛ جمعيتين اکثريتيني اورتا ميلى بورژ

تشکيل "  آذربايجان دموکرات فيرقه سي " ورى نين باشچيليغي آلتيندا   طبقه لري نين ايشتيراکي ايله سئييد جفر پيشه

  .  ائديلميشدير

ه لري؛ توپلانميش دا گونئي آذربايجانين بوتون شھرلري و کندلري نين نومايند- 30 -29جو ايل آبان آيي نين -1324

  :  دئييليردي: بياناتدا. قورولتايدا تئھران حؤکومتينه و بؤيوک دؤولتلره بيانات گؤندريلميشدير

بونا گؤره ده، ايرانين اراضي . آذربايجان خالقي نين اوز ميليتي، عادت و عنعنه سي واردير -1

  .  بوتؤولوگونه و ايستيقلاليتينه رعايت ائتمکله، اؤز موقددراتيني حل ائتمکده آزاددير

دوغونا ايرانين ديگر ايالت و ويلايتلري ايله آذربايجانين مدني، ايقتيصادي و سياسي علاقه سي اول -2

  .  خالقي اوز حاقلي طلبلريني الده ائتمک ايسته يير. گؤره، يئني ايرانين يارانماسيندا آذربايجان

آذربايجان خالقي ايراندا ياشايان ديگر خالقلار کيمي ايرانين مرکزي حؤکومتينده و ايجتيماعي  -3

  .  کديرايشلرينده ايشتيراک ائده جک و ايران مييلي مجليسينه نوماينده گؤندره ج

آذربايجان خالقي اؤز داخيلي ايشلريني ايداره ائتمک اوچون حؤکومت تشکيل ائتمگه حاقليدير و بو،  -4

  .  ايرانين بوتؤولوگونه، ايستيقلاليتينه ضيد دئييلدي

  .  ده گونئي آذربايجان خالقي اؤز ميلى مجليسيني و ميلى حؤکومتيني ياراتدي- 12جي ايل دئکابرين -1945

جي ايل شھرييور آييندا تشکيل ائديلميش کونفرانسداکي، چيخيشيندا آذربايجان ميلى مجليسيي و -1325ورى  پيشه.ج.س

  :  ميلى حؤکومتي نين ياراديلماسي حاقيندا ايضاحات وئره رک دئميشدير

جانا بيزيم نشر ائتديگيميز اعلامييه دن سونرا تئھران حوکومتي طرفيندن ظاھيرن بؤيوک ايختيياراتلا آذرباي" 

بيات . بيات ميلى حؤکومتيميزين نوماينده لري ايله موزاکيره ائتمک اوچون تبريزه گلدي. اوستاندار گؤندريلميش

نين  لاکين مساله. اساسيسي اوزره قبول ائديلميش ايالت و ويلايت انجومنلريله راضيليغيني بيلديردي- قانونئ -مشروطه 

بيز . سيني ايره لي سوردو و قطعي جاواب وئره بيلمه دي ي مسالهايران شورا مجليسي طرفيندن تصديق ائديلمه س

بئله ليکله دانيشيغيميز نتيجه . او تامينات دا وئره بيلمه دي. انجومنلرين فعاليتي نين داوامي اوچون تامينات ايسته ديک

حؤکومتيميزي قوروب، گونو ميلى مجليسيميزي و ميلى "  آذر  21" بيز اؤز ايراده ميزه آرخالاناراق  . سيز قالدي

ھامي بيلمه ليدير کي، بيز تئھراندان باشقا بير شئي ايسته " :  ورى دئدي پيشه.  "سربست شکيلده ايشه باشلاديق  

بيز ھئچ واخت بئله ايديعا ايرلي . بونو ايديعا ائدن ده يوخدور. سؤز آذربايجانين ايراندان آيريلماسيندا دئييلدير. ميريک

  " .  کونستيتوسييانين قبول ائتديگي دموکراتيک اوصوللارين ايراندا ايجرا ائديلمه سينده دير  سؤز، . سورمه ميشيک

ورى ميلى مجليسين ايکينجي ايجلاسيندا آذربايجان ميلى حؤکومتي حاقيندا داخيلي و خاريجي شاييعه لر و تحريکات  پيشه

  :  باره سينده دانيشاراق دئدي

بيزيم فعاليتيميز آرتديقجا . لوماتيک چکيشمه لرين شيددتلي کوورانينا تصادوف ائتديحرکاتي دونيادا ديپ"  آذر  21" 

گونه شيددتلنمکده اولان بين الخالق چکيشمه لر کووراني بين الخالق سيياستده بيزيم مساله ميزي بيرينجي -گوندن

موستملکه . رکزيني تشکيل ائتديسي ديپلوماتيک و سياسي موباريزه لر م نھايت، آذربايجان مساله. سيرايا کئچيرتدي

و موستملکه صاحيبلري دوشونوردولر کي، موحاريبه  قورتارديقدان سونرا موستملکه خالقلاري اؤز آزادليق و 

بونا گؤره ده آذربايجان . ايستيقلاليتلريني الده ائتمک اوچون آياغا قالخسالار، اونلارين قارشيسيني آلا بيلسينلر

يه و قورخويا دوشوب، اونا باشقا بير آد وئرمک ايسته ديلر و بيزيم حاقلي ساده ايشيميزده  حرکاتيندان بؤيوک واھيمه

تقي زاده کيمي بين الخالق دللاللار واسيطه سيله لوندوندا، واشينقتوندا . الخالق ماجرا ياراتماغا چاليشديلار مورکب بين

-اونلار اؤز اربابلاري کيمي جيدي. يرماق ايسته ديلرکوي ساليب سويو بولاند-و باشقا ديپلوماتيک ييغينجاقلاودا ھاي

جھد ائديرديلر کي، بيزيم نھضتيميزين بير اوجونو شورويلرين آياغينا باغلاسينلار و ايرانا بين الخالق کوميسيون 

  " .  گؤندرمکله ايرانين داخيلي ايشلرينه موداخيله ائتسينلر 

آذربايجاني ايشغال ائدن قوووه لرين بير سيرا . ئتمک ايسترديم کيورى نين بو سؤزلرينه بونو دا علاوه  ا من پيشه

قانوني ايشلري و ايران حؤکومتيني قورخودوب، شيمال نئفتيني آلماق مقصديله سووئت قوشونلاري - اؤزباشينا، غئيري

    .نين ايرانين مرکزينه دوغرو يئريديلمه سي يوخاريدا دئييلن بين الخالق شاييعه لره زمين ياراديردي

توده يي ايرانين اؤز نشرياتيندا يايديغي آذربايجان قوشونونون تئھرانا يئريديلمه سي کيمي تحريک -بوندان علاوه  حيزبئ

  .  ائديجي خبرلر ده آذربايجان ميلى حؤکومتي نين ييخيلماسينا سبب اولموش و اونا کؤمک ائتميشدير

آذربايجان ميلى حؤکومتي اينگيلتره، آمئريکا و سووئت دؤولتلري حرکاتي ايله يارانميش گونئي "  آذر  21" بئله ليکله  

  .  چکيشمه سي نين قورباني اولاراق تاپدالانميشدير

-توده يي- فيرقه تشکيلاتي موھاجيرتده کومونيست سووئت حؤکومتي نين تاثيري نتيجه سينده ماھيتيني دگيشدي و حيزبي

بو تشکيلات آرتيق صينفي پارتييا شکيلينه . پاسسيو بير تشکيلات اولدوايرانين بير شؤعبه سينه چئوريله رک فعاليتسيز، 

جو ايلده کي  چئوريليشينده ايشتيراک -1979بونا گؤره ده، ايرانين . چئوريلديگينه گؤره ايراندا فعاليت گؤستره بيلمزدي

:  " نئجه دئيرلر. ايداسيز اولدوايسلام جومھوريتي قورولدوقدان سونرا ايشتيراک ائتمک ايسته ديسه ده، ف. ائده بيلمزدي

گنجلر ايسه . موھاجيرت دؤورو اوزون چکديگيندن کؤھنه کادرلار دونياسيني دگيشدي" . دالدان آتيلان داش توپوغا دير 

  .  روحييه ني ايتيرديلر-اينقيلابي احوال

يني و ميلى حؤکومتين برپاسي حرکات"  آذر  21" لي و کئچميش حرکاتا باغلي اولانلار   سون واختلار بير سيرا عقيده

  .   قروپو تشکيل ائتميش و بو آددا ژورنال نشر ائتمگه باشلاميشلار"  آذر  21"سيني قالديراراق   مساله

حاضيردا ايراندا و دونيانين ديگر نؤقطه لرينده ياشايان آذربايجانليلار دا ميلى حرکات اوغروندا موباريزه -حال

  .  شديرسينده جانلانما يارانمي مساله

لنميش آذربايجانليلار  قئيد ائتمک لازيمدير کي، بو حرکات او زامان نتيجه قازانا بيلر کي، ايراندا اولان و دونيايا سپه

دونيانين، ائلجه ده ايرانين حاضيرکي وضعيتيني و رئال شراييطي نظره آلاراق بيرگه قبول ائديلميش تاکتيکا ايله حرکت 

  .  ائتسينلر

  .  يوخاريدير کي، ايراندا توتاليتار شاھليق رئژيمي آرادان گئتميش، ايسلام جومھوريتي يارانميشديرايگيرمي ايلدن 

آمانليق و ايراندا -حاضيردا بو حؤکومتين باشچيلاري و دموکراتيک قوووه لر بيلمه ليديرلر کي، اؤلکجه ده امين-حال

بيري نين اخلاقينا، - يلر کي، اورادا ياشايان خالقلار بيرياشايان خالقلارين دوستلوغو او زامان برپا اولوب مؤحکملنه ب

  .  عنعنه لرينه، ميلى خوصوصيتلرينه، ميلٮت و ديلينه حؤرمتله ياناشسينلار

بونون عکسينه اولاراق، سون واختلار ايراندا حقيقي دموکراتيک رئژيم ياراديلماسي، ايراندا ياشايان خالقلارين، او 

نين ميلى حوقوقلاريني برپا ائتمک اوغروندا موباريزه لري بير سيرا ايسلام جومھوريتي جومله دن آذربايجان خالقي 

بو، ايسلام جومھوريتي نين ايش باشينا گلديکده . باشچيلاري طرفيندن دؤزولمز تضييقلر و محروميتلرله قارشيلاشميشدير

عرب اؤلکه -ايسلام قوشونو غئيري. ييلديروعد ائتديکلري ايسلام حؤکومت اوصولو و دموکراتيک پرينسيپلرله اويغون دئ

يازماغا و ميليتلريني دگيشيب، عرب ميليتيني قبول ائتمگه مجبور -لري آلديقدا ھئچ واخت اونلاري عرب ديلينده دانيشيب

  .  عرب ميلتلرين آنجاق موسلمان اولمالاري ايله کيفايتلنميشلر-بلکه غئيري. ائتمه ميشلر

حديثيني دوزگون "  موسلمونو ايخوه  - ال" راتيندا ايشله ين بعضي ايشچيلر ايسلامدا اولان  ايسلام جومھوريتي دؤولت آپا

  .  باشا دوشمه ييب، باشقا جور ايضاح ائتمگه و ايراندا ميلى حرکاتين علئيھينه چيخيش ائتمک ايسته ييرلر

  .  اشايان موختليف ميلتلر وارديراورادا ايران ميلتي، خالقي يوخ، ايراندا ي. ايران چوخ ميليتلي بير اؤلکه دير

قروپو گونئي آذربايجانداکي ميلى حرکات ايشتيراکچيلارينا گؤستريلن تضييقلري "  آذر  21" بونا گؤره ده،  

دايانديرماغي ايسته يير و آذربايجان خالقي نين حاقلي طلبلرينه موثبت جاواب وئريلمه سي ايله ديکتاتور ريضا شاه 

راق ايسلام رئسپوبليکاسي نين اصل موسلمان و دموکراتيک بير رئژيم اولاراق، موسلمان اؤلکه رئژيميندن فرقلي اولا

 .  وي بير موسلمان اؤلکه سي اولماسينا اوميد ائدير لري ايچريسينده نومونه

 

 

  يل شمس ايله موصاحيبه  عايسما

  آذر حرکاتينا قدر ميلى آزادليق حرکاتي نين کئچديگي يول حاقيندا نه دئيردينيز؟   21 :سوال  

تورک ديللي آذربايجان خالقي ايران داخيلينده ھميشه خاريجي دؤولتلرين موستملکه چيليک سيياستي و داخيلي  :جاواب  

عصرين ايکينجي ياريسيندا نشر  يج 20بو موباريزه خوصوصيله . مورتجع قوووه لره قارشي موباريزه ائتميشدير

کي  اينقيلابي حرکاتلار واسيطه سيله اؤزونو گؤسترميش و گئتديکجه مرکزي  عصردهجى  20ائديلميش مطبوعات و 

مشروطه اينقيلابي دؤورونده ايلک دفعه  اولاراق تورک ديلينده بير نئچه قزئت . حؤکومته قارشي حرکاتا چئوريلميشدير

وطه اينقيلابي ايله الده ائديلميش مووفقيتلر نتيجه سيز قالميشسا دا، آذربايجان خالقي يئنه ده مشر. نشر ائديلميشدير

شئيخ محمد خيياباني نين باشچيليق ائتديگي . موباريزه ني داوام ائتديرميش، داھا گوجلو بير حرکات باش وئرميشدير

ينه موباريزه ايله برابر مشروطه حرکاتي نين بو حرکات خاريجي سيياست علئيھ. دموکراتيک حرکات بونا نومونه دير

  .  اوغروندا موباريزه ايدي مه سيلحياتا کئچيريالت، ويلايت، شھر و کند انجومنلري نين يارانماسي نين ايالده ائتديگي 

بوتون چيخيشلاريني آنا ديلينده  او. ىمودافيعه  ائديردشئيخ محمد خيياباني مرکزين علئيھينه اولاراق آنا ديليني   

بو فاکتا ايستيناد ائده رک بير سيرا . ده فارس ديلينه ترجومه ائديلميشدي" تجدود " ائتميشدي و سونرا چيخيشلاري  

اثرينده ندنسه اونون فارس ديلينده چيخيش ائتمه سي "  قييام شئيخ محمد خيياباني " لي آذري نين  عمطبوعاتدا، حتيّ 

  .   نيشيليرحاقيندا دا

اخان طرفيندن آذربايجان خالقي بير چوخ محروميتلره و ضايلدن آرتيق بير مودت اينگيليسلرين نؤکري اولان ري 20  

  .  قيرلره معروض قالميش، آنا ديلينده دانيشماق بئله بؤيوک گوناه و جينايت حساب ائديلميشديرحميلى ت

.  يارانميشدير"  آذربايجان جمعيتي " ذربايجانا سوخولاندان سونرا  اشاه رئژيمي دئوريلديکدن و سووئت قوشونو آضري  

وري  هپيش.ج.س(وري يازديغي و ايندييه دک گيزلين قاليب چاپ اولونمايان کيتابدا  هپيش.ج.بو جمعيتين فعاليتي حاقيندا  س

ي، آذربايجانچيليق اوغروندا ايشه سينيا قارشعآذربايجان جمعيتي تئھران ايرتيجا:  " دئييلير) کيتابي" رلري طيخا" نين  

دن سونرا  آذربايجان قزئتي خيياباني... جمعيت آذربايجان قزئتيني ياري فارس، ياري تورک ديلينده نشر ائتدي...باشلادي

آذربايجان قزئتي خالق ايچريسينده سورعتله ياييلماغا ...ميلي موباريزه يولوندا بيرينجي قده مي گؤتورموش اولدو

  .  باشلادي

  .  شوعاريني ايره لي سوردو"  نه فارس، نه روس " تاريخي سندلره و فاکتلارا اساسلاناراق  "  آذربايجان جمعيتي "    

دؤولت طرفيندن  ھوجوما معروض قاميش، اوزون مودت نه ايران نه ده  ايکي ر، ھاودور کي"  آذربايجان جمعيتي "    

  .  ه بئله يول وئريلمه ميشديرسووئت مطبوعاتيندا او حرکاتين آدي چکيلمگين

فر عج دسئيي. آذر حرکاتي آذربايجان تاريخينده ان گؤرکملي و ان پارلاق يئر توتور 21جي ايلده باش وئرميش  1945  

وري نين رھبرليگي ايله يارانميش بو حرکات تاريخده ايلک دفعه  اولاراق آذربايجان خالقي نين اوغروندا ايللرله  هپيش

ديگي آرزولاريني حياتا کئچيريب ميلي حؤکومت ياراتدي و آز مودتده اولسا دا، بو خالقين اؤزونو ايداره موباريزه ائت

  .  حوقوقونو برپا ائتدي

  خالقين ميلي حؤکومته قارشي موناسيبتي نئجه ايدي؟   :سوال  

ايله خالقين سئوينجي، قورولموش شنليکلر، ھيجانلار،  ىموناسيبتآذرده ميلى حؤکومتين يارانماسي  21 :جاواب  

يل پوروالي آدلي موخبير عاونلارين بيري، ايسما. تئھراندان گلميش موخبيرلرين ده يازيلاريندا ايفاده سيني تاپميشدير

يلر واردير بير چوخ شئ. يتي تصوير ائتمک منيم اوچون چوخ چتينديريبو گون تبريزده موشاھيده ائتديگيم وضع:  " يازير

شوناسلاردان  اونلاري تصوير ائتمک اوچون رساملاردان، موسيقي. کي، اونلاري يازماقلا و دئمکله گؤسترمک اولماز

سيات، دؤيونن حيچونکي بو گون عزيز تبريزين صاف فضاسي آلتيندا جانلانان . و شاعيرلردن يارديم آلماق لازيمدير

الغاسي تبريزين يئني بير رنگله بويانماسي، بونلارين ھاميسي يوزلرله نغمه قلبلر، کيشي و قادينلاري بوروموش ھيجان د

من . يرلرين قوشولماسينا زمين ياراديرعلرين يازيلماسينا، رسامليق تابلولاري نين حاضيرلانماسينا و ميليونلارلا ش

املار، شاعيرلر و اينانيرام کي، بو عزيز تبريزده اولان قاينار ھيجانلي باشلارين ايچريسيندن بؤيوک رس

  .  شوناسلار چيخاجاقلار موسيقي

ورييه موراجيعت ائده رک يالواريرديلار  ايرانين باشقا حيصه لرينده ياشايان دموکراتيک قوووه لر بئله فيرقه يه، پيش  

ايجانا کي، توتدوغونوز يولدا سھوه يول وئرمگين، چونکي ايراندا ياشايان دييگر دموکراتيک قووه لر گؤزلريني آذرب

  .  تيکيب، آذربايجان حرکاتي واسيطه سيله اونلارين دا آزادليغا چاتمالارينا اوميد ائديرلر

  ميلى حؤکومتين ايصلاحاتلاري نين خالق اوزرينده تاثيري نئجه اولموشدور؟   :سوال  

او جومله دن . ريلميشديرميلى حؤکومت دؤورونده آذربايجاندا بير سيرا گؤرونمه ميش ايصلاحاتلار حياتا گئچي :جاواب  

آذربايجاندا آنا ديلينده . ماليکلرله کئندليلر آراسيندا قانوني، عدالتلي موناسيبت ياراناراق، کندچيلر يئر صاحيبي اولموشلار

تورک ديلي  -تحصيل آلماق، حتيّ دانيشماق بئله بؤيوک گوناه حساب ائديلميشديرسه، ميلي حؤکومت دؤورونده آنا ديلي

بير چوخ ايقتيصادي و ايجتيماعي ايصلاحات عمله گلميش، آذربايجان بانکي و . ائلان ائديلميشدير دؤولت ديلي

ايصلاحاتلار آذربايجان خالقنن ايللردن بري اورگينده بسله ديگي آرزولاريني حياتا بو . اونيوئرسيتئت يارانميشدير

   . دار اولموشدورطرفکئچيرديگينه گؤره، خالق اورکدن ميلى حؤکومته 

  سونا موناسيبتينيز؟  عوضمؤو - وري روسلارين آدمي ايدي هپيش: سوال  

جي ايلده سووئت قوشونلاري ايرانين شيماليني ايشغال ائتديکدن سونرا تئھراندا کومونيستلرين و  1941 :جاواب  

بو پارتيياني دستکله سووئت ايتيفاقي ايکي مقصدله . کومينتئرن عوضولري نين ايشتيراکي ايله توده پارتيياسي ياراندي

ايراندا کوممونيست پارتييا ياراداراق شرقي آوروپادا اولدوغو کيمي اونو نوفوزو آلتينا آلماق و توده پارتيياسي : ييردي

مه ديگينه گؤره،  هتوده پارتيياسيني ايست"  آذربايجان جمعيتي " آذربايجاندا  . نين کؤمگي ايله شيمال نئفتي نين الده ائتمک

: باغلانديقدان سونرا، آذربايجاندا ايکي تشکيلات ياراندي"  آذربايجان جمعيتي .  " اندا فعاليت گؤستره بيلمه ديآذربايج

توده پارتيياسي نه تئھراندا، نه ده آذربايجاندا سووئتلرين . آذربايجان توده تشکيلاتي و آذربايجان زحمتکئشلر تشکيلاتي

رک مووفقيت قازانا بيلمه ديگينه گؤره اوزون مودت سياسي فعاليتده اولان و  ئچيره بيلميهتا کحياايستک و آرزولاريني 

فر باغيروف طرفيندن باکييا دعوت عوري، مير ج هفر پيشعنوماينده ليگي تئھران مجليسينده قبول ائديلمه ين سئييد ج

ي ردد ائده رک روسلارا او بو تکليف. اولونوب اونا آذربايجاندا دموکرات فيرقه سي تشکيل ائتمک تکليف اولوندو

وري کومينتئرن عوضوو اولماميش، باکيدا ايران کوممونيست عدالت پارتيياسيندا ايشتيراک  هپيش. اينانماديغيني دئميشدير

پارتيياسي طرفيندن داغيديلميش و بير  ونيستکوم.يفاقىايت تاولماديغينا گؤره سوو عبو پارتييا موسکووايا تاب. ائتميشدير

. ليله اؤلدورولموشدورافر باغيرووون عج ايکي قارداشي ميرلي شبوستري نين عاو جومله دن ميرزه نئچه عوضوو، 

  .  وري ھئچ واخت روسلارين الينده آلت اولماميش، آذربايجان خالقي نين آزادليغي اوچون چاليشميشدير هپيش

ين آزادليق يولوندا بير خيدمت گؤسترمک او، تبريزده اولان سيياسي تشکيلاتلارين وضعيتي نين نظره آلاراق خالقي ن  

وري يئني تاپيلميش خاطيره لرينده او زامان تبريزده اولان تشکيلاتلار حاقيندا  هپيش. ني تشکيل ائتميشدير- مقصديله، آدف

 يالت کوميته سي نين باشينداا. رانلي بير حال کئچيريرديحنين آذربايجان تشکيلاتي بؤ توده ىمودتدن براوزون : يازير

دورانلارين اکثريتي تئھراندان گلديگينه و مرکزيته باغلي اولدوقلارينا گؤره توده تشکيلاتي خالقين اعتيماديني قازانا بيلمه 

  .  دي

زحمتکئشلر تشکيلاتي آراسيندا خالقا رھبرليک ائده بيلن : وري آذربايجان زحمتکئشلر تشکيلاتي حاقيندا يازير هپيش  

او قولچوماقليق و ... بو تشکيلات فھيمي نين حيله گرليگي نتيجه سينده تئز بير زاماندا داغيلدي... آداملار نظره چاپميردي

اوغورلوق ايله تانينان لوتولاردان مشھور قولييئولري بو تشکيلاتين ايچريسينه داخيل ائديب، اونلارين واسيطه سيله 

  .  يشلر ايله تشکيلاتي بدنام ائتديخالقي قورخوتماق، ائو سويماق، آدام اؤلدورمک، پول آلماق کيمي ا

آذربايجان دموکرت فيرقه سي تشکيل ائديلديکده ھم آذربايجان توده تشکيلاتي، ھم ده آذربايجان زحمتکئشلر تشکيلاتي   

نين ايسه مقصدي   فينفي موباريزه، آدصمعلوم اولدوغو کيمي، بو ايکي تشکيلاتين مقصدي اساسن . فيرقه يه قوشولدو

بير قروپ تئھرانين . تيره ليک ياراندي هبئله ليکله فيرقه ده، حتيّ باشچيلار آراسيندا نئچ. عومومخالق دموکراتيياسي ايدي

بوندان علاوه ، . طرفيني ساخلايير، ديگر دسته سووئتلرين طرفيني توتاراق آذربايجاني سووئتلشديرمک ايسته ييردي

يليغينا سبب ضعوضولرين بعضي اؤزباشينا و ياراماز ايشلري خالقين نارا حالصبير سيرا نافيرقه يه داخيل اولان 

قولو باغلي قوامين ايختييارينا  -نين قواملا موقاويله باغلاياراق، آذربايجاني الي نديگر طرفدن ستالي. اولوردو

روسلار  ده مھھم ايران دؤولتي . ي بيلميرديوري نه ائده جگين هورييه مکتوبوندان سونرا، پيش هقويماسيندان و اونون پيش

وري ايراندا  هپيش. ه مجبور ائتديلر و باکيدا اؤلدوردولرگبونا گؤره ده روسلار اونو ايراندان گئتم. اونون علئيھينه ايديلر

 .  قالسايدي بئله ھر ايکي طرف اونو اؤلدوره جک ايديلر

 


